


 





 



 

ДОПОЛНИТЕЛНИ ИНФОРМАЦИИ 

за примена на 

Наставниот план за основно образование во воспитно-поправните установи и  

Наставниот план за основно образование на возрасни 

 

1. Наставата согласно Наставниот план за основно образование во воспитно-поправните 

установи се организира и реализира на мајчин јазик на ученикот од страна на основно 

училиште кое има верификација за образование на возрасни и деца во воспитно-поправни 

установи. 

2. Наставата согласно Наставниот план за основно образование на возрасни се организира и 

реализира на мајчин јазик на ученикот од страна на основно училиште кое има 

верификација за образование на возрасни. Овој наставен план се применува и за основното 

образование во казнено-поправните установи. 

3. Организирањето на наставата во воспитно-поправни установи се спроведува на следниот 

начин: 

• Доколку ученикот бил вклучен во настава до влегувањето во воспитно-поправната 

установа и е под 16 години и нема завршено основно образование – се запишува во 

соодветно одделение според последното свидетелство и го продолжува образованието 

согласно наставниот план за основно образование во воспитно-поправни установи. 

• Доколку ученикот не бил вклучен во настава и е под 16 години и нема завршено основно 

образование – согласно член 14 од Законот за основно образование се врши проверка 

на знаењата за вклучување во соодветно одделение и образованието се реализира по 

наставниот план за основно образование во воспитно-поправни установи. 

• Доколку ученикот е над 16 години и нема завршено основно образование – 

образованието се реализира по наставниот план за образование на возрасни. 

4. Организирањето на наставата во казнено-поправни установи се врши според наставниот 

план за образование на возрасни. Доколку е сместено лице под 18 години и нема завршено 

основно образование, основното образование се реализира според соодветниот наставен 

план согласно точката 3. 


